
ABSTRAKT

Kjo temé “Fugqia e ndikimit té medias si pushtet i katért né Kosové” shqyrton efektin ¢ medias né
historiné e Kosovés. Fillimisht analizon literaturén mbi e efektin e medias né opinionin publik,
dhe réndésiné e saj né zhvillimin shtetéror, tutje duke analizuar historiné e Kosovés, zhvillimin e
mediave lokale si dhe vémendjen e mediave ndérkombétare. Kjo temé zhvillon paralelisht

historiné e Kosovén dhe gjendjen e mediave né ato periudha deri né intervenimin ndérkombétar.

Tema analizon variablén e pavarur fuginé e medias dhe variablén e varur né rastin toné zgjidhja e
konfliktit. Ky hulumtim teston teoriné té efektit CNN duke u bazuar né rastin studimor, luftén e
fundit n€ Kosové. Ndérsa tema ka pér qéllim t’1 pérgjigjet pyetjes kérkimore: Cfaré ndikimi ka

pasur fugia e medias né zgjidhjen e konfliktit né luftén e fundit né Kosové 1999?

FALENDERIME DHE MIRENJOHJE

Kjo tezé nuk mund té arrihej pa mbéshtetjen dhe udhézimin e jashtézakonshém té njerézve té
nderuar gé meritojné vlerésimin tim mé té larté. Njé falénderim i madh shkon pér shumé nga
profesorét e University for Business and Technology- UBT , familje, miq té cilét ishin gjithmoné

aty pér té ndihmuar kur ishte e nevojshme.

Gjithashtu, uné shpreh mirénjohjen time té vecanté pér mbikégyrésin e tezés Msc. Adnan
MEROVCI dhe stafin e Deinde té cilét mé ndihmuan me idené rreth késaj teze dhe mbéshtetén
gjaté gjithé procesit té hulumtimit. Komentet e tyre té vlefshme kané gené njé frymézim dhe
pérfitim i shkélgyeshém drejt finalizimit té kétij hulumtimi. Shumé njeréz kané kontribuar né

kété punim me vlerésimet dhe sugjerimet e tyre té vlefshme, vecanérisht Naime Ibrahimi.

Po ashtu falénderimi mé e singerté u shkon té gjithé njerézve gé kané pasur durimin té

ndihmojné né pérmbylljen e késaj teze.

FJALORI | TERMAVE

e ABC - American Broadcasting Company

e BBC — British Broadcasting Corporation

e BE — Bashkimi Evropian

e CBS - Columbia Broadcasting System

e CD - Compact Disc

e CNN — Cable Neés Netéork

e DVD - Digital Versatile Disc

e KFOR - Kosovo Force

e LDK - Lidhja Demokratike e Kosovés

e NATO — North Altantic Treaty Organization
e NBC - National Broadcasting Company

e OKB - Organizata e Kombeve te Bashkuara
e RTK - Radio Televizioni i Kosovés

e RTP — Redio Televizioni i Prishtinés

e RTV —Radio Televisioni i Serbisé

e SHBA - Shtetet e Bashkuara t&¢ Amerikés

e TV - Televizion

e UCK — Ushtria Clirimtare e Kosovés

e UNMIK — United Nation Interim Administration Mission in Kosovo

e RFJ - Republika Federale Jugosllave

1 HYRJE

Qéllimi i késaj teme éshté analizimi teorisé té efektit CNN duke u bazuar né rastin studimor,
luftén e fundit né Kosové. Ky hulumtim do té tentoj t’i pérgjigjet pyetjes kérkimore: Cfaré
ndikimi ka pasur fugia e medias né zgjidhjen e konfliktit né luftén e fundit né Kosové 1999?
Duke u kthyer prapa né historiné e Kosovés para, gjaté dhe pas luftés, njé ndikim shumé té madh
né zhvillimin e vendit toné kané edhe mediat. Pér té arritur deri tek rezultatet, tema do té shqyrtoj
disa aspekte mbi efektin e medias né opinionin publik, si arrijné mediat té kené fuqi né njé shtet,
efektin CNN, si dhe disa aspekte té tjera té cilat jané fugizuese mbi temén toné. Mirépo fokusi
joné do té jeté i drejtuar tek lufta e fundit né Kosove gjaté 1999 dhe cfaré ndikimi ka pasur fugia

e medias né zgjidhjen e konfliktit né Kosoveé.

Ky hulumtim do té testoj hipotezén: Fugisé e Medias ka ndikuar ne zgjidhjen e konfliktit né
Kosove. Duke analizuar se si variablén e pavarur fuginé e medias ka ndikuar né variablén e varur
zgjidhja e konfliktit. Pér t’iu pérgjigjur mé sé miri késaj ¢éshtje do té kthehemi né shtjellimin e
historisé e Kosovés para luftés 1999 kur mediat ishin né njé nivel tjetér nga ai gé jané sot. Ndérsa
tutje do té shtjellohet zhvillimi i medias, si dhe ndikimi i saj né historiné e zhvillimit té Kosovés.
Pér té argumentuar ndikimin e medies ky hulumtim do te analizoj po ashtu ndikimin e mediave
né njé shtet apo organizaté ndérkombétare, opinion publik , e me fokus té vecanté ndikimin e

mediave ndérkombétare né Kosové

Pér té arritur deri tek informacionet, teorité, shpjegimin e historisé, argumentimin mbi ndikimin e
medias uné kam pérdorur metodén e hulumtimit kualitative, duke hulumtuar nga e pérgjithshmja
tek konkretja si rast studimor fuginé e ndikimit t€ medias si pushtet i katért né Kosové. Pér té
konkretizuar t& dhénat uné kam béré kryesisht “desk research” pér t€ paré mé afér fuqiné qge
mediave ne ndikimin pér té ndalur luftén né Kosové. Desk research mé ka ndihmuar té kem njé
kontekst té garté rreth mediave né Kosové pérmes analizés sé té dhénave primare si¢ jané

dokumentet zyrtare nga institucionet dhe té dhénave dytésore nga punimet akademik.

2. SHQYRTIMI | LITERATURES

Termi media, i referohet kanaleve t& komunikimit pérmes sé cilés shpérndahet lajmi, muzika,
filma, edukim dhe té dhéna té tjera. Ajo pérfshin njé gam té gjeré formave se si shpérndahet
népérmjet televizionit, radios, gazetave dhe revista fizike apo né internet, billborde, telefon,
internet, faks e shumé forma té tjera. Njé prej formave té para té medies éshté libri edhe pse
shpesh heré nuk e mendojmé si té tillé ajo éshté njé prej formave té para té medias, ajo ka té
njéjtén fuqi pér té na argétuar dhe edukuar si¢ kané televizioni, interneti dhe filmat (Luhmann,
2000: 2). Kur arrimé tek definicione se ¢ka éshté media ne hasim né njé humneré té teorive dhe
definicioneve. Pasi gé nuk ekziston njé definicion apo teori e vetme gé e pérshkruan até. Sipas
Binatli dhe Sunal (2014) “Media &shté njé term i cili mbulon té gjitha mjetet e komunikimit gé
kané funksione té tilla si informimi, ngritja e vetédijes, edukimi, socializmi, argétimi dhe
vendosja e agjendés, duke pérfshiré t€ gjitha llojet e imazheve gojore, t€ shkruara dhe vizuale”

(Binatli & Sunal, 2014: 17).

Ndérsa Curran e definon median si “Njé term me shumé kuptime té ndryshme, né kontekstin e
mediave transmetuese, i referohet videos, animacionit dhe audios (Curran,2008: 3). Termi
"media” mund t'i referohet gjithashtu dickaje gé pérdoret pér ruajtje ose transmetim, té tilla si
kaseta, disge, CD-ROM, DVD, ose rrjete t€ tilla si interneti” (Curran,2008: 4). Po ashtu kemi
Riani dhe Soares té cilét nuk arrijné ta definojné mediat me njé definicion té pérgjithshém ata i
konsiderojmé mediat né tre lloje: “mass media, niche media, and micromedia” (Perinotto &
Soares, 2020: 2). Sipas tyre e e para ka té b&jé me “prodhimet e transmetimit (TV 1 hapur, gazeta
dhe revista q€ kané shpérndarje dhe garkullim t€ madh, radio AM dhe FM)”, kurse niche media
korrespondojné me transmetimin e ngushté (si¢ jané kanalet me pagesé né TV)” (Perinotto &
Soares, 2020: 5). Né anén tjetér kemi Medeiros i cili e definonin median shumé shkurt dhe
thjeshté “Mjete t€ ndryshme t€ komunikimit” (Medeiros, 2015: 7). Pra ekzistojné definicione té
pafundme mirépo gé té gjitha arrijné né njé shpérndaja e informacionit pra komunikimi. Pérveg
definicioneve e pérmendura mé lart ekzistojné edhe teori té ndryshme té cilat kané pér géllim té
studiojné dhe pérshkruajné median né perspektiva té ndryshme. Teorité ge shtjellojné median i

referohen parimeve social-politike-filozofike té cilat organizojné ide né lidhje me marrédhéniet

midis medias dhe shoqérisé. Teorité né pérgjithési shtjellojné elementet si fugia dhe pabarazia,

integrimi dhe identiteti social, ndryshimi dhe zhvillimi shogéror, hapésira dhe koha dhe té tjera.

Ekzistojné tre lloje teorish mbi marrédhéniet midis medias dhe shoqérisé. Ekzistojné teori-makro
e cila tenton té shpjegoj marrédhéniet midis mediave dhe institucioneve té tjera shogérore, té
cilat lidhen me masén né té cilén mediat jané autonome (York, 2015: 4). Teorité té cilat kané né
fokus institucionet dhe organizatat e medias duke eksploruar si ata kryejné detyrat e dhéna,
vecanérisht né kushtet e ndryshimit té teknologjisé dhe konkurrencés pér burime dhe mbéshtetje
(York, 2015: 4). Dhe e fundit éshté teoria ge pérgendrohet né perspektivén dhe nevojat e
audiencés dhe pasojat e pérdorimit té mediave pér té fituar pérvojé shogérore.

Pesé teori themelore té¢ komunikimit masiv: 1) teoria magjike e plumbave (origjinal: Magic
Bullet Theory), 2) teoria e rrjedhés me dy hapa (Two-Step Flow Theory), 3) teoria e rrjedhés me
shumé hapa (Multi-step Flow Theory), 4) teoria e pérdorimit dhe argétimit/plotésimit (Uses and

Gratification Theory), dhe 5) teoria e kultivimit (Cultivation Theory).

Njé prej teorive té para éshté teoria sé plumbave magjik, u zhvillua rreth viteve 1920-1930 cila
éshté munduar té pérshkruaj si mediat influencojné audiencén. Kjo éshté njé teori lineare
pérshkak se pérfagésuesit e késaj teoria definojné se komunikimi masiv éshté si njé armé gé
géllon me plumba né njé audiencé pasive (Taylor & Francis, 1989: 232). Pra ideja e késaj teorie
e cila po ashtu quhet teoria e gjilpérés hipodermike fshehét pas metaforés duke paré
informacionin shumé té fugishém i cili mund té l1éndoj ag shumé dhe shpejt sa mund Iéndoj
plumbi né trupin e njeriut. Po ashtu Schramm pérshkruan komunikimin si njé plumb magjik qé
arrin té transmetoj ide, ndjena, njohuri ose motivime pothuajse automatikisht nga njé mendje né
tjetrén (Schramm, 1971: 8). Kjo teori mundohet té argumentoj se e gjith audienca éshté e njéjté
dhe nuk ka dallime. Mirépo kjo teori éshté kundérshtuar nga shumé pérfagésues té teorive tjera
pérshkak se nuk merr parasysh shumé variabla gé mund té ndikojné né perceptimin e
informacionit si pozicioni gjeografik, kultura, mosha, arsimi, etnia, ejt (Taylor & Francis, 1989:
158). Duke marré parasysh kéto variabla dhe shumé té tjera jo té gjithé audienca e perceptojné

mesazhin me ide té njéjte.

Teoria tjetér e cila rezultoi mbi idené se jo té gjithé reagojné ndaj informacionit né ményrén e

njéjte éshté teoria e rrjedhés me dy hapa e cila erdhi pas luftés sé dyté botérore. Sipas

pérfagésuesve té késaj teorie Katz dhe Lazarsfeld mediat nuk e kané fuginé supreme dhe aq té
fugishme si¢ pretendohej (Katz & Lazarsfeld, 1955: 48). Kjo teori konsideron se informacioni gé
vie nga mediat nuk l&vizin drejtpérdrejt nga njé dérgues tek marrési (Katz, 1957: 8). Sipas Baran
drejtuesit e opinionit fillimisht pérthithin "pérmbajtje mediatike né tema me interes té vecanté
pér ta dhe i japin kuptim asaj bazuar né vlerat dhe besimet e tyre”( Baran and Davis, 2015: 112).
Pra fillimisht informacioni rrjedh nga mass media tek pérfagésuesit e opinioneve e pastaj tek
audienca e gjeré. Lazarsfeld né librin e tij “People's Choice” mundohet té pérshkruaj se
popullata shumé mé lehté ndikohet nga njerézit tjeré se sa mediat, té cilét ai i quan liderét e
opinioneve (Lazarsfeld, 1968: 24-27). Lideret apo udhéhegésit e opinioneve jané p.sh Barack
Obama, i cili ka 194 ndjekés né rrjete social gjé qé e béné njé udhéheqés té opinioneve. Kjo teori
mund té shpjegohet mé sé miri me shembullin gjaté zgjedhjeve, ku sipas hulumtimeve te
ndryshme del se mediat ndikojné né preferencat tona té votimit. Kjo teori e sheh komunikimin si
proces me mé shumé komplekse sesa teoria paraprake. Teoria e rrjedhés me shumé hapa éshté
avancimi i teorisé me dy hapa. Sipas Troldahl dhe Van Dam marrédhénia me median béhet
shumé mé komplekse (Troldahl dhe VVan Dam, 1965: 4). Ideja e késaj teorie éshté e njéjté si tek
teoria me dy hapa mirépo informacioni kétu kalon pé&rmes njé procesi mé té gjaté. Kétu nuk
pércakton specifikisht hapat qé do té keté né procesin e transmetimit pasi ge ajo varet nga
variabla t& ndryshme p.sh géllimi i burimit, shkalla e ekspozimit té audiencés ndaj lideréve té
opinioneve, natyra e mesazhit, réndésia e mesazhit pér audiencén. Pra kjo teori lejon hulumtuesin

té keté né konsideraté variabla té ndryshe né situata té ndryshme komunikimi.

Teoria e katért né rend éshté teoria e pérdorimit dhe argétimit/plotésimit. Kjo teori mbron
idené se audiencat ndjekin né ményré aktive media té vecanta pér té pérmbushur nevojat e tyre.
Sipas késaj teorie Berger thot se "Studiuesit pérgendrojné vémendjen e tyre, pra, né ményrén se
si audiencat pérdorin median sesa se si media ndikon tek audiencat" (Berger, 2002: 127). Né kété
teori ekziston pra natyra reciproke pasi qé mediat nuk e shohin marrésin e informacionit si pasiv
dhe té paditur por e sheh si njé pjesémarrés aktiv (Liu et al, 2019: 527). Pra ne né ményré té
vazhdueshme kemi tendencé t’i shmangim mediat gé nuk i pérshtatén besimeve, géndrimeve dhe
vlerave tona. Pra ashtu si¢ Schramm argumentoi gé audiencat béjné zgjedhje mediatike duke
pércaktuar se sa té kénaqur do té jané nga konsumimi i njé media té vecanté. Andaj, tani me
zhvillimet e reja té teknologjisé dhe inovacionit i kané dhéné mundési njerézve té béjné

pérzgjedhje té asaj se cilén media ta pérdorin (Shao, 2009: 7-25) . Teori e fundit nga ato té

4

pérmendura éshté teoria e kultivimit. Kjo teori u zhvillua nga George Gerbner, ai u mundua té
shoh si televizioni ndikon tek njerézit (Gerbner et al ,1994: 6-12). E kundérta nga teoria e
gjilpérés hipodermike e cila argumenton se audienca ndryshon opinionin e saj/tij sapo té merr
informacionin nga mediat kjo teori argumenton se mediat kané ndikim gradual né kohé mé té
gjaté dhe ndikimi éshté mé i vogél (Shanahan et al , 1999: 21). Kéto ndryshme Gerbner nuk i
guan tamam ndryshme né kuptim e fjalés por kéto ndryshe jané vetém pérforcim i normés, pra té
opinionit té saj/tij (Gerbner et al ,1994: 17-41). Ndryshe nga teoria e gjilpérés hipodermike gé
nuk specifikon kohén, kjo teori merr parasysh variablén e kohés dhe shpeshtésiné e

pérdorimit(kultivimit) té medias.

2.1 Teoria e Efektit CNN

Duke analizuar literaturé té ndryshme té medias, mund té themi se mediat zén njé pjesé
kryesore né krijimin e opinionit individual dhe kolektiv. Ndérsa hulumtues té fushave té
ndryshme mundohet té definojné fuginé e ndikimit duke marré parasysh faktor t& ndryshém.
Duke u bazuar né teorité e lartcekura té medias, mediat éshté njé ndér ndikuesit mé té médhej té
opinionit publik. Marré parasysh ndikimin e fugishém té mediave, njé prej teorive gé pérshtatet
me hulumtimin rreth temés toné “Fugqia e ndikimit t& medias si pushtet i katért né Kosové”, éshté
teoria e Efektit CNN (origjinal; “the CNN Effect”). Né rastin e hulumtimit toné, kjo teori
shpjegon mé sé miri ndikimin e mediave ndérkombétare né ne konfliktin e fundit né Kosové si

dhe intervenimin humanitaré si rrjedhojé e saj.

Efekti CNN éshté njé teori gé mbulohet nga shkencat politika dhe béné pjesé edhe né shkencén e
medies. Ajo morri vémendje té madhe gjaté viteve 1980 (Kenton, 2019: 2). Kjo teori, €
propozuar nga Piers Robinson, Pedagog i Larté né Politikén Ndérkombétare né Universitetin e
Mancesterit dhe autor i Efektit CNN: Miti i Lajmeve, Politika e Jashtme dhe Ndérhyrja (2002
(Robinson,1999: 301-309; Robinson,2002: 4). Ajo si teori pérfagéson iden se mediat shpesh heré
kané gené piké kyge té politiké-bérjes dhe marrjen e vendimeve pér ndérhyrjeve humanitare
(Robinson,1999: 305). Pas vendosjes sé satelitéve gjeosinkroné 1965, populli filloi té marr
informacion né lidhje me ngjarjet ndérkombétare ndérsa ato ndodhin, duke 1éné pak kohé pér
politike-bérésit t&¢ marrin né konsideraté mundésité e tyre (The Telegraph, 2017: 1; Thussu,

2007: 65). Né ditét e sotme ashtu sic e cekém mé larté prestigji dhe fugia e njé shteti nuk

pércaktohet mé vetém nga fugia ushtarake, por nga ndikimi i medias. Pra éshté mése e qarté se
media éshté njé nga burimet mé té fugishme dhe efektive pér té arritur géllime té caktuara. Sipas
Belknap “ardhja e mbulimit t€ lajmeve n€ kohé reale ka guar né ndérgjegjésimin e menjéhershém

té publikut pér politikat(Belknap,2001: 4).

Baker né vitin 1995 thoté se Efekti CNN detyron politiké-bérésit té pérgjigjen ndaj ngjarjeve dhe
zhvillimeve (The Huffington,2011). Né CNN ishte rrjeti i paré i lajmeve gé filloi té transmetojé
lajme 24/7 né té gjithé botén ne vitin 1980 (Napoli, 2020: 1). Ishte lufta e Gjirit 1990-91 kur
CNN u bé vegél e komunikimit dhe politikés globale (Napoli, 2020: 2). Dhe si rezultat u bé
media e paré gé ndikoi né politikén e brendshme dhe globale. Bazuar né kéto ngjarje dhe shumé
té tjera filloi té krijohet njé bindje tek popullata se kjo media, né kété rast specifikisht CNN po
luan njé rol té réndésishém né vendimet e geverive né politiken e jashtme edhe politikén
botérore. Pér té shpjeguar fenomenin e kétij ndikimi, hulumtuesit kané caktuar termet si: "Efekti
CNN", "Kompleksi CNN", "kurba CNN" apo "Faktori CNN" (Hulme 1996: 14). Pra ky term i
referohen aftésisé sé Kkétij rrjeti pér té ndikuar né politikén e jashtme pérmes mbulimit dhe
transmetimit té tyre té ngjarjeve ndérkombétare. Edhe pse éshté eméruar si CNN, ky fenomen
nuk i referohet vetém kanalit/ medias CNN por té gjithé rrjeteve té lajmeve né kohé reale qé
kané shtrirje botérore si pér shembull BBC, Fox, Al Jazeera e té tjera (Gilboa, 2005: 27- 44).

Ky fenomen ka krijuar njé lloj presioni té opinionit publik mbi udhéhegésit gé mendojné se ata
duhet té marrin vendime mé té shpejta né pérgjigje té ngjarjeve té huaja gé pérfshijné ose jo
interesat e njé shteti apo organizate (Livingston,1997: 9; Livingston & Everyus 1995: 67).
Livingston thoté se ky presion i shkaktuar mund shpesh heré té shtyjé né veprime e nxituara
"nga njéra ané é&shté nevoja e perceptuar e aktoréve té ndryshém té politikés sé
jashtme pér té menaxhuar politikén né njé atmosferé izolimi relativ, t¢ mbrojtur nga
peripecité e presionit publik . Nga ana tjetér jané media té ndryshme té lajmeve qé
krijojné pikérisht ato presione "(Livingston et al. 414: 2010).
Pra né njérén ané jané mediat qé shfaqin “problemin” dhe presionin pér té arritur shikueshmériné
e saj dhe né anén tjetér jané autoritetet gé punojné pér té gjetur njé 'zgjidhje’ . Dhe kjo situaté

mund t’i ¢ojé né vendime té nxituara, né vend té vendimeve té arsyeshme né ményré racionale.

Ky fenomen ka quar edhe né vendime té ndryshme ushtarake humanitare. Pérfaqésuesit e késaj

teorie argumentojné se mbulimi televiziv mund té keté tre efekte t€ ndryshme né ndérhyrjet

ushtarake humanitare. Efekti i paré "Efekti CNN", ku imazhet e vuajtjeve shtyjné geverité né
ndérhyrje; e dyta éshté "efekti i cantave té trupit”, ku imazhet e viktimave shtyejn geverité larg;
dhe efekti i fundit éshté "efekti i ngacmimit"”, ku pérdorimi i forcés sé tepruar rrezikon té heqé
mbéshtetjen publike pér ndérhyrje (Gilboa, 2005: 29-30).

Duke e gartésuar kété marrédhénie té medias dhe vendimeve e geverive né politikén e jashtme
ky hulumtim do té déshmoj se si mediat si pushtet i katért u béné faktor ky¢ dhe té réndésishém

né lufté duke i dhéné fokus té vecante rastit te Kosové (1999).

3. DEKLARIMI | PROBLEMIT

Ky punim ka pér géllim shqyrtimin e ndikimit t& medias si pushtet i katért né Kosové. Mirépo
pér té arritur deri tek rezultatet tona, duhet analizuar faktoré té ndryshém deri tek ndikimi i
medias dhe né ¢faré forme arrin media té keté rezultatet e saj.

Duhet marré parasysh gé formimi i opinionit publik i cili shkaktohet pérmes mediave éshté
rezultat i besueshmérisé té mediave ndaj shikuesve apo lexuesve. Teoricienét té ndryshém té
medias cilésojné median né kategoriné e pushtetit té katért pérshkak té ndikimit té saj.

Ky punim ka pér géllim shqyrtimin e disa aspekteve té ndikimit té medias, mirépo fokusi i
zhvillimit do té jeté mbi ndikimin e medias si pushtet i katért né Kosové. Posacérisht né ndikimi i
medias né luftén e Kosovés. Andaj pér té arritur deri tek rezultatet tema joné do té fokusohet né

Analizimin e ndikimit t& medias dhe testimin e Efektit CNN né luftén e fundit né Kosové.

4. METODOLOGJIA

Pér té arritur kété hulumtim kam pérdorur gasjen kualitative, duke hulumtuar nga e pérgjithshmja
tek konkretja si rast studimor fuginé e ndikimit t¢ medias si pushtet i katért né Kosové. Bérja e
njé rasti studimore mé ka ndihmuar pér té hedhur drité se si éshté zhvilluar media ne Kosovés
duke marré parasysh si historiné dhe zhvillimet historike né Kosové nén Yugosllavi dhe Serbi.
Hulumtuesi Yin né vitin 2018 né hulumtimin e tij “Case Study Research: Design and Methods”
ka theksuar se rasti studimor éshté njé metodologji e réndésishme kur kemi té béjmé me njé
fenomen bashkékohor, né kété rast, fugia e mediave si pushtet i katért né Kosové (Yin,2018,:12).
Si pikeé fillestare pér t’u familjarizuar me termat kam rianalizuar té dhénat nga ligjératat né
fakultet té cilat mé kané ndihmuar pér té krijuar njé bazé té informacionit pér té filluar
hulumtimin tutje. Pér té konkretizuar t& dhénat uné kam béré kryesisht “desk research” pér té
paré mé afér Fuqiné ge mediave ne ndikimin pér té ndalur luftén né Kosové. Desk research mé
ka ndihmuar té kem njé kontekst té garté rreth mediave né Kosové pérmes analizés sé té
dhénave primare si¢ jané dokumentet zyrtare nga institucionet dhe té dhénave dytésore nga
punimet akademik.

Té gjitha kéto mé kané ndihmuar té shoh rolin e institucioneve publike dhe ményrén e ndikimit
né rregullimin e mediave. Tutje, shumica e hulumtimit éshté bazuar né rezultatet e kérkimeve né
internet, hulumtim online. Burimi i shumé informacioneve géndron nga hulumtimi i artikujve
ndérkombétar mbi géshtjen e formimit t& opinionit publik, ményrat e ndikimit sé mediave né
jetét tona, format e informacionit, ndikimi i mediave né shtete dhe kultura té ndryshme, si té
njéjtin informacion jo té gjitha kulturat e perceptojné né té njéjtén ményré, etj. Po ashtu takimet
dhe konsultimi me mentorin e temés Adnan Merovci si dhe diskutimet me profesor dhe ekspert
té fushés kané kontribuar t& shoh nga afér si ata e pranojné informacionin, dhe a i shohin
mediumet si njé mjet ku mendimet e tyre marrin formé, si dhe si ka ndikuar kjo né krijimin e
opinionit publik né Kosové. Bashkimi i metodave té ndryshme gjaté hulumtimit mé ka ofruar

mundésiné arrijé ta shtjelloj kété géshtje , si dhe té arrijé né disa konkluzione mbi kété temé.

5. PREZANTIMI DHE ANALIZA E REZULTATEVE

5.1 Historia e Kosovés dhe Zhvillimi e Mediave Lokale

Fillimisht, rrénjét e popullit shgiptar pretendohet té kené ardhur nga ilirét, té cilét ishin pasardhés
té pellazgéve (Poulianos, 1976: 261-262). Pellazgét pretendohet té jené populli mé i vjetér né
Ballkan, késhtu gé thuhet se shqiptarét jané autoktoné né tokén e tyre dhe vijné nga ky qytetérim
(Poulianos, 1976: 261-262). Pozicioni gjeostrategjik i tokave shqiptare, dalje e tij né dete ka
térhequr vémendjen e forcave té jashtme. Shqiptarét kané kaluar népér civilizime té ndryshme si
Grek , Bizantin, Serb, Bullgar dhe Osman, ku kéto ndikuan né historiné e shqiptaréve (KIPRED,
2016 f.4). Gjaté té gjitha periudhave kohore ku shgiptarét kalonin népér histori té ndryshme,
media dhe informimi kané gené prezenté né forma té ndryshme. Njé ndér lévizjet kryesore éshté
Rilindja Kombétare Shqiptare. Kjo periudhé nisi nga mesi i shekullit X1X dhe pérfundon né vitin
1912, me shpalljen e Pavarésisé sé Shqipérisé. Ishte njé lévizje e gjithanshme kombétare, me njé
pérmbajtje té re ideologjike, politike, kulturore, ekonomiko-shogérore dhe organizative. Ajo
synonte té zgjidhte detyrat qé i takonin revolucionit kombétar, té ¢lironte vendin nga sundimtarét
e huaj osmané, té bashkonte trojet shqiptare né njé shtet té vetém e t€ pavarur, t’u hapte rrugén
zhvillimit e pérparimit ekonomiko-shogéror, politik e kulturor té Shqipérisé. Karakteristika
kryesore e shtypit shqiptar t& periudhés sé Rilindjes éshté se éshté zhvilluar kryeképut né
Diasporé. Pra, té gjitha gazetat, revistat e pérkohshme qé kané dalé prej vitit 1848 deri mé 1912,
jané botuar jashté Shqipérisé pér shkage politike té asaj kohe. (Shkelzen et al., 2013:3-6)

Kosova i pérkiste Shqipérisé rreth 100 vjet mé paré. Pas caktimit té kufirit t&¢ Konferencés sé
Londrés, Kosova dhe shumé territore shgiptare mbetén jashté Shqipérisé nén regjimet serbe dhe
malazeze. Kosova u pushtua nga Serbia, ku duke pérdorur forcé ushtarake, ata pérdorén dhuné
dhe shkatérruan shumé prona té shqiptaréve. Té drejtat kombétare u mohuan, té tilla si pérdorimi
i flamurit, arsimit, medias si dhe botimeve né gjuhén shqgipe (Gashi, 2012:18). Sidoqofté, gjaté
késaj kohe, rezistenca e popullit shqgiptar nga shkelja dhe mohimi i té drejtave kombétare nuk u

shua; ata me kémbéngulje e mohuan kufirin me Shqipériné.

Me krijimin e Mbretérisé Serbo-Kroate-Sllovene, Kosova mbeti nén kété mbretéri, ku me
kalimin e kohés, ajo ndryshoi disa heré emrin e saj, e cila tani njihet si Republika Socialiste

Federale e Jugosllavisé (1963). Ajo pérbéhej nga 6 Republika: Sllovenia, Kroacia, Mali i Zi,

Magedonia, Bosnja dhe Hercegovina, Serbia dhe dy krahina: Kosova dhe Vojvodina. Republikat
gézonin té drejtén e shképutjes dhe respektimit té identitetit kombétar té secilés popullsi
pérbérése. Kosova ishte 90% e banuar nga shqiptaré dhe ishte popullsia e treté mé e madhe né
Jugosllavi. Pérkundér kétij fakti, shgiptarét nuk i gézuan té drejtat kombétare si republikat e tjera
sepse ato konsideroheshin vetém si pakicé (Ceku, 2014: 2). Né 1974, pér heré té paré, Kosova,
sipas kushtetutés Jugosllave, u vendos né nivelin e njé federate té njohur si Provinca Socialiste
Autonome e Kosovés. Sidoqofté, kjo kushtetuté "pércaktoi Kosovén si njé komunitet socio-
politik, por me lidhje politiko-juridike hibride, ku thoté se Kosova éshté pjesé e Republikés
Socialiste té Serbis¢ dhe Republikés Socialiste Federale t€ Jugosllavisé” (Mjeku, 2012: 3). Gjaté
késaj periudhe kohore serbokroatishtja, shgipja u pércaktuan si gjuhé zyrtare né nivelin
provincial duke shénuar dy grupet mé té médha gjuhésore kosovare: shqiptarét dhe serbét. Né
fakt, populli shqgiptar ishte né gjendje té hapte shkolla dhe universitete t& pavarura shqipfolése.
Kjo filloi té ndihmoj né zhvillimin e shkollave, informimit, mediave dhe shtypit. (Mjeku, 2012:
4)

Né Kosové mediumi i paré ishte “Radio Prishtina”, né vitin 1945 dhe seliné e paré e kishte né
Prizren. Fillimisht Radio Prishtina transmetonte program 2 orésh, ndérsa mé voné kishte nisur
me programin javoré prej dy orésh né gjuhén shqipe, tutje duke u transmetuar me program ditor.
Pér dallim nga Radio Prishtina, “Televizioni i Prishtin€s” nis punén tridhjeté vjet mé vong,
pérkatésisht né vitin 1974, me njé aparaturé jo té kénagshme dhe me njé teknologji elektronike jo
moderne. Né fillim té vitit 1974, TVP nuk ka pasur teknologji elektronike, por i gjithé materiali
pér program xhirohej me tekniké filmike e mandej dérgohej né TV Beograd ku filmi zhvillohej e
mé voné montohej pér transmetim. Transmetimi deri mé 29 néntor 1975 béhej nga TV Beogradi.
(Selimi, 2016: 16-30) Pra, Kosova nuk kishte kanal mediatik té pavarur, gjé gé e bénte té

kufizuar informacionin tek opinioni publik.

Me vone pér ta ngritur kété status nga autonomia né republiké pér té pasur liriné nga shtypja,
shfrytézimi, padrejtésia nga Jugosllavia dhe pér té gené té barabarté me republikat e tjera, kjo
kérkesé u manifestua né revoltén e shqiptaréve, duke filluar me demonstratat studentore né 1981
(Krasniqgi, 2010: 24). Megjithése kéto demonstrata shpesh pérshkruheshin si té dhunshme, por e
vérteta éshté se protestuesit, pa pérdorimin e dhunés duke pércuar pagésisht mesazhin duke
pérdorur parulla té tilla si "Ne duam njé Republiké”, "Njé republiké, njé kushtetuté, me urrejtje

ose me lufté, " Kosova e kosovaréve " Ne e duam flamurin kombétar "," Ne duam bashkimin e
tokave shqiptare "dhe parulla té tjera gé kontribuuan né rritjen e nacionalizmit shqiptar (Hysa,
2020: 1). Po né kété vit, né ato pak minutazhé gé lejoheshin té transmetoheshin Radioja ashtu
edhe Televizioni flisnin shqgip né Kosové. Megjithése kishte njé rrjet té dobét shpérndarés,
prapéseprapé qytetarét shqiptaré kishin mundési té ndignin programe né gjuhén shqipe. Mé voné
me pavarésimin e medies, si dhe me zhvillimin e teknikés, dhe té kuadrove té shkollave, si
programi ashtu edhe stafi punues u zgjerua. Krahas késaj, u rrit edhe rrjeti shpérndarés dhe RTP
mund té shikohej jo vetém né Kosové, por edhe né disa qytete e fshatra té Serbisé, Magedoni, e

Mal té Zi, gé ishin pérreth kufirit me Kosovén.

Nuk ishte vetém RTP, gé kontrollohej nga pushteti, por té gjitha mediumet né ish Jugosllavi, disa
mé tepér e disa mé pak. Megjithaté, pa harruar peripecité politike, té gjitha mediumet kaluan
népér faza té ndryshme té zhvillimit. Prandaj, edhe RTP, si medium informativ kaloi népér kéto
faza, bile faza e viteve té néntédhjeta ishte mé e zymta, kur RTP, jo gé nuk pati mundési té

zhvillohej né asnjé aspekt, por nuk e pati fatin as té veprojé lirshém.

Me vdekjen e udhéheqgésit jugosllav té asaj kohe, Josip Broz Tito dhe ardhjen e Sllobodan
Milloshevigit né 1987, situata pér shqiptarét u bé edhe mé e véshtiré, jo vetém gé kérkesat e tyre
nuk u morén parasysh, por ata gjithashtu u kércénuan me njé ndryshim kushtetues té vitit 1974, i
cili parashikoi hegjen e autonomisé sé Kosovés. Si shenjé e rezistencés ndaj hegjes sé
autonomisé, minatorét e Trepcés hyné né njé grevé urie pér dy javé pér té rivendosur
autonominé, ku ata u béné motori i lévizjeve té rezistencés (Klan, 1999: 106-114). Pas
demonstratave té studentéve té Universitetit t& Prishtinés né vitin 1981, RTP u centralizua edhe
mé shumé, dhe ¢cdo program i nénshtrohej censurés. Por, nuk duhet harruar pa e theksuar faktin
gé, né shkurt té vitit 1989, kur minatorét e Trepcés hyné né grevé, ky institucion, me gjithé até
censuré, arriti té informonte popullatén me ngjarjet gé ndodhnin né horizontet e néntokés sé
Kosovés, pérkatésisht né Trepcé (Selimi, 2016: 16-30). Autoritetet Jugosllave shpallén atéheré
njé gjendje té jashtézakonshme dhe dérguan rreth 15,000 trupa sllavé té armatosur (Haxhiaj &
Stojanovic, 2020: 3). Nén gjendjen e jashtézakonshme, geveria jugosllave u mblodh né
Kuvendin e Kosovés, i cili ishte i rrethuar nga tanke dhe polici pa vullnetin e gytetaréve, i
detyroi deputetét té votonin pér ndryshimin. Kushtetuta e re u miratua dhe shfugizoi autonominé
e Kosovés, e cila deklaroi Kosovén si pjesé té Serbisé né 1989 (KIPRED, 2007: 8).

Slobodan Milloshevi¢ deklaroi se "Serbia edhe njé heré éshté béré njé dhe e pandashme”, dhe
filloi fushatén e tij nacionaliste pér té krijuar njé "Serbi t¢ Madhe" (Haxhiaj & Milica Stojanovic,
2020: 2-4). Ky vendim zgjoi rezistencén politike, ku hapi rrugén pér konflikt té armatosur dhe
urrejtje ndéretnike té viteve né vijim. Gjithashtu, fjalimi i Slobodan Milocevi¢ gjaté dy takimeve
né Kosové u bé kyc pér mitologjiné serbe dhe retorikén nacionaliste serbe, ku ai deklaroi: "ne
japim jetén toné por jo Kosovén", "nuk ka Serbi ose Jugosllavi pa Kosovén™ (Haxhiaj & Milica
Stojanovic, 2020: 2-4). Kéto veprime pérkegésuan mé tej tensionet midis serbéve dhe

shqiptaréve.

Né kété zinxhir t¢ mohimit té té drejtave njerézore dhe kombétare, shumé shqiptaré té Kosovés u
pushuan masivisht nga pozicionet e tyre nga media, spitale, fabrika, universitete u mbyllén, dhe
gjithashtu pérndjekja politike dhe shumé té rinj ge shérbenin né ushtriné jugosllave u vrané
(Akademia e Shkencave, 2002: 389). Kur geveria serbe pushoi nga puna punétorét shqiptaré té
Kosovés, mijéra shqgiptaré té Kosovés emigruan né vendet e tjera, por atéheré ata u bindén pér
liriné dhe kémbénguljen e tyre pér t'i rezistuar Serbisé. Késhtu, njé grup intelektualésh né fund té
vitit 1989 né Kosoveé i kryesuar nga Dr. Ibrahim Rugova themeluan partiné e paré né Kosové
mbi idené e "Lirisé, Pavarésisé dhe Demokracisé sé Kosovés". (“Historiku i Lidhjes
Demokratike té Kosovés™, 2020: 1).

Ne vitin 1990, Kuvendi 1 Kosovés shpalli Republikén e Kosovés dhe shpalli: “deklarata
kushtetuese e Kosovés si njési e pavarur dhe e barabarté brenda federatés (konfederatés) sé
Jugosllavisé dhe si subjekt 1 barabarté me njésité e tjera né federaté (konfederaté) ”(KTV, 2015:
1).Ku ne shej hakmarrje Kuvendi Serb shpérbeu Kuvendin e Kosovés. Serbia gjithashtu shpérbeu
késhillin ekzekutiv dhe mori kontrollin e ploté té drejtpérdrejté té Kosovés. Serbia mori
menaxhimin e medias kryesore shgiptare né Kosové dhe i ndaloi té gjitha transmetimet né gjuhen
shqipe. Né 4 shtator 1990 shqiptarét e Kosovés mbajtén njé grevé té pérgjithshme 24-oréshe,
duke paralizuar totalisht té gjithé Kosovén. (Shkelzen et al., 2013: 6-9). Ndérprerja e programeve
nga Ky televizion u realizua me masa té dhunshme té ndérmarra nga geveria serbe né vitin 1990.
Edhe né kété kohé RTP ekzistonte si medium audiodifuziv, kishte programe informative edhe né
gjuhén shqipe, por ato ishin té redaktuara dhe té kontrolluara nga politika ditore serbe, dhe si té
tilla shgiptarét e Kosovés, jo gé nuk u besonin, por as i pranonin. Rrallé dikush gé pércillte kété

program. Prandaj né kérkim té informacioneve mé té drejta e mé té sakta, shqiptarét kishin nisur

té furnizoheshin me antena satelitore dhe té pércillnin programe té tjera, si TVSH, YUTEL, e
shtépi té tjera informative evropiane e botérore. Kjo zgjati deri pas pérfundimit té luftés sé
Kosovés, kur né korrik té vitit 1999, nisi punén njé medium radiodifuziv, i emértuar: Radio
Televizioni i Kosovés (RTK), me njé program té pakét ditor, me kushte té tjera dhe me mjete mé
té sofistikuara, dhe me njé staf krejt tjetér punues. (Selimi, 2016: 16-30)

Njé vit mé voné, u mbajt njé referendum pér shpalljen e pavarésisé, me njé pjesémarrje masive
prej 99.87% té qytetaréve, ku rreth 90% e tyre votuan pér Kosovén si njé shtet i pavarur. Nga ky
moment, strukturat paralele filluan (Nguyen, 2018: 45; Rugova, 2005: 335). Shqiptarét e
Kosovés refuzuan té gjitha institucionet e okupuara nga serbét dhe ngritén institucione paralele si
politike, shéndetésore, kulturore, arsimore, mediatike ku edhe shtépité private u kthyen né
shkolla dhe universitete. Né 5 gusht 1991 Kuvendi i Kosovés ndaloi botimin e gazetés ditore
Rilindja, né bazé té ligjit t& informimit publik té 29 marsit 1991. Raportuesi Special i OKB-sé
Tadeusz Mazowiecki raportoi né 26 shkurt 1993 se policia ka intensifikuar shtypjen e popullsisé
shqiptare gé prej 1990, duke i privuar nga té drejtat e tyre bazé, duke shkatérruar sistemin
arsimor, dhe largime politike nga puna té punonjésve publiké. (Shkelzen et al, 2013: 9)

Zgjedhjet e para parlamentare u mbajtén né Kosové né vitin 1992 dhe Dr. Ibrahim Rugova u
zgjodh si President. “Zgjedhjet u mbajtén gjaté okupimit Serb né Kosové, né rrethana té
jashtézakonshme, por ato ishin té réndésishme pér demokraciné dhe shtet ndértimin ¢ Kosovés”
(Hamiti, 2017: 1). Ky vit shénon gjithashtu shpérbérjen e Jugosllavisé, e cila filloi me pavarésiné
e Kosovés dhe mé pas vazhdoi me formimin e shteteve té tjera té ish Republikave Jugosllave,
nén hijen e té cilave mbetén vetém Serbia dhe Mali i Zi gé shpallin Bashkimin Shtetéror té
Serbisé dhe Malit té Zi. Ndér arsyet e shpérbérjes sé Jugosllavisé ishin edhe rivalitetet etnike,

tensioni shogéror, pa drejtési dhe barazi, dhe centralizimi dhe dominimi i interesave té Serbise.
5.3 Historia e Kosovés dhe Mediat Ndérkombétare

Kosova ishte relativisht e panjohur pér publikun né Peréndim deri né shpérbérjen e RFJ-sé.
Sidogofté, kjo mungesé e vetédijes nuk ishte vetém njé manifestim i viteve 1990. E pérshkruar si
zemra e humbur e Ballkanit dhe njé vend pothuajse aq i panjohur dhe i paarritshém sa Afrika

Qendrore, madje edhe hartat evropiane té rajonit kishin pasaktési t¢ médha né lidhje me
gjeografiné e Kosovés deri né shekullin XX. Edhe pse Republika e Kosovés e lartpérmendur nuk

14

www.manaraa.com



kishte njohje ndérkombétare, rezistenca pagésore e shqiptaréve té Kosovés gjeti mbéshtetje té
ploté deri né 1995 kur filloi té kritikohej pas Konferencés sé Dejtonit, ku ¢éshtja e Kosovés ishte
anash (Borger, 2015: 1 -9). Kjo ¢oi né formimin e shumé grupeve guerile, ndér té cilat pér heré
té paré, Ushtria Clirimtare e Kosovés (UCK) e cila u shfag né 1997 né mbrojtje té popullit
shqiptar t¢ Kosovés nga shtypja e ushtrisé dhe policisé serbe. Té dy grupet, ai i UCK-sé, i cili
pérfagéson rezistencén e armatosur, dhe ai pagésor i pérfagésuar nga LDK, kishin té njéjtin

géllim - liriné e shqiptaréve té Kosovés.

Né shkurt 1998, lufta filloi né Kosové, ku midis shumé viktimave, ngjarja gé pérshkallézoi
konfliktin ishte vdekja e komandantit legjendar t¢ UCK-sé Adem Jashari dhe familjes sé tij prej
22 anétarésh (Flamuri & Flamuri, 1999: 284). Sidoqofté, kulmi i masakrave, pérdhunimeve dhe
vrasjeve ishte masakra né Recak, ku 45 civilé shqiptaré t& Kosovés u masakruan nga politikat e
Sllobodan Milloshevigit (Wilesmith, 2019: 1-9). Edhe William Ealker, shefi i delegacionit té
OSBE-sé né Kosové, i mandatuar nga Kombet e Bashkuara pér Kosovén pasi ishte kthyer nga
Recaku kishte mbajtur njé konference pér shtyp ku ai deklaroi se e konsideron kété veprim si njé
masakér, "Nga ajo gé pashé personalisht, nuk hezitoj ta pérshkruaj ngjarjen si njé masaker,
padyshim njé krim kundér njerézimit"(Walker, 1999: 0:40). Ku pamjet e masakrés sé Recakut u
shpérndan dhe tronditén gjithé botén. Kjo ngjarje u konsiderua si njé piké kthese pér luftén dhe
clirimin e Kosovés, ku media botérore kapi pamjen dhe c¢éshtjen e Kosovés; késhtu, ajo mori

vémendjen e institucioneve dhe mediave ndérkombétare.

Duke pérfshiré shumé ngjarje dhe konferenca si ajo e Parisit ose Londrés dhe shume te tjera,
popullit shqiptar iu éshté béré shumé padrejtési nga fqinjét dhe fuqité e médha. Edhe gjaté kétyre
viteve qé lévizjet ishin kryesisht pagésore deri né vitin 1998, Kosova nuk kishe ndonjé fokus
mediatik apo doré té zgjatur pér ndihmé. Mirépo me deklarimin e bére nga z.Walker béri ge
Kosova te fitoj shumé interes t€ mediave peréndimore e cila pati ndikim té madh né politikén

ndérkombétare.

5.3.1 Intervenimi Humanitar

Imazhet e transmetuara gé tronditén opinionin publik botéror dhe politiké-bérésit ishin Masakra e
Drenicés nga fundi i shkurtit dhe fillimi i marsit 1998. Masakra e Gornje Obrinjes e 26 shtatorit
1998 si the ajo e pérmendur me lart masakra e Racakut e 15 janarit 1999. Si rezultat me
shpérthimin e luftés né Kosovés mé 1999, né vendngjarje ishin pothuajse 4.000 gazetaré, shumé
prej té ciléve ishin té pavarur (Knightley, 2002) . Zhvillimet teknologjike béné qgé lufta e
Kosovés té jeté lufta e paré e transmetuar né internet. Edhe pse njé numer i vogél i popullatés
kishte casje né té. Kryesisht mjetet e informimit ishin gazeta, radio dhe TV. Vet Madeleine
Albright e pérshkroi né librin e saj “Zonja Sekretare” né kapitullin kur flet pér Kosovén, ishte
méngjesi i 16 Janarit, 1999 ku ndezi radion si njé banore Uashingtonit ge zgjohej ne méngjes me
radio kur ndégjoi deklaratén e z. Walker (Albright, 2003: 458-459). Pra ishin efekti i mediave qé
shérbeu si njé partner de fakto i informacionit publik. CNN me transmetimin e tij dhe kontributin
e gazetaréve te tij shtyu drejt “detyrimit” te politik-bérsve pér te intervenuar ne Kosove pasi ge

aty behej fjale pér té drejtat njerézore.

Mediat e fugishme mé shumé se kurré kané arritur né té gjithé globin, duke kérkua ndihmé nga
njerézit dhe geverité jashté kufijve té tyre pér mbéshtetje dhe intervenime né Kosové. Programet
e ABC, CBS, NBC kishin secila 30 minuta, ndérsa CNN ishte 60 minuta ne transmetimin e
krizés e Kosovés. Kjo lufté nuk mund té ishte shmangur. Pas shikimit t& skenave té luftés né
televizion ose né fotografi, njerézit i shtyen aktoret vendimmarrés drejt njé intervenimit i cili
pérfshinte Shtetet e Bashkuara te Amerikés dhe shtetet Evropiane né njé ményré shumé mé té
drejtpérdrejté. Madeleine Albright me herét kishe shprehur se “Nuk kemi ndérmend té rrimé
duarkryq dhe té presim sa autoritetet serbe té béjné né Kosové até gé bén né Bosnje”. Thuhet se
edhe sikur kriza ne Kosové té béhej e dhunshme né 1991 né vend té vitit 1998, mund té duheshin
vite dhe shumé mijéra té tjera vdekjesh para njé ndérhyrje nga fuqité peréndimore. Né njé faré
ményre, sakrifica e Bosnjés hapi rrugén pér ndérhyrje né Kosové. Pasi ge opinioni publike dhe

lidershipi politik i Peréndimit, po ndjenin peshén e vonesés se intervenimit.

Késhtu edhe Uashingtoni i kérkoi NATO-s dhe BE-sé té hartonin njé marréveshje pageje midis
Serbisé dhe Kosovés té organizuar né Rambuje, Francé. Konferenca synonte t'i jepte fund dhunés
nga regjimi politik i Sllobodan Milloshevigit dhe té stabilizonte té dy vendet. Fillimisht, té dy

palét, ajo shqgiptare dhe ajo serbe, nuk arritén té bien dakord; prandaj u dha kohé shtesé.
Marréveshja kérkonte administratén e NATO-s né Kosové por si pjesé autonome brenda
Jugosllavisé dhe transferimin dhe siguriné e imunitetit té anétaréve t& NATO-s né Serbi.
(Bajrami, 2018: 1).

Pas negociatave té shumta dhe déshtimit pér té arritur njé kompromis, delegacioni nga Kosova
dhe Serbia nénshkroi dy marréveshje té ndryshme né Mars 1999 (Milo, 2009: 105). Delegacioni i
Kosovés kishte nénshkruar marréveshjen e ofruar nga bashképunétorét ndérkombétaré (Milo,
2009: 105-106). Marréveshja gé nénshkroi Kosova parashikonte hegjen doré nga parimet e
viteve 1990 dhe parashikonte térhegjen e Kosovés nga Serbia, mirépo ajo nuk garantonte
pavarésiné e ploté té Kosovés nga Jugosllavia. Pavarésisht nga véshtirésité, delegacioni i
Kosovés pranoi marréveshjen e propozuar. Nga ana tjetér, Serbia refuzoi té nénshkruajé
marréveshjen pér pranimin e trupave t¢ NATO-s dhe kémbénguli né vetégeverisjen serbe né

Kosové.

Ish presidenti i Kosovés, Z. Hashim Thagi, i cili ishte njé nder nénshkruesit e marréveshjes, né
21 vjetorin e Konferencés sé Rambujesé, shkroi né profilin e tij né Facebook, "Delegacioni yné i
ofroi bashkésisé ndérkombétare pajtueshméri né parim pér marréveshjen e negociuar. Shteti i
Serbisé, paralelisht me gjenocidin gé kryente né Kosové, refuzoi mundésité pér arritjen e
marréveshjes pér page. Pas konsultimeve dhe marrjes sé pélgimit nga populli i Kosovés,
marréveshja né mes palés kosovare dhe bashkésisé ndérkombétare zyrtarisht u nénshkrua né

muajin mars, né Paris” (Thagi, 2010).

Refuzimi nga pala serbe béri g¢ NATO té ndérhyjé né Luftén e Kosovés. Né prag té ndérhyrjes
né Kosoveé, Presidenti i SHBA Bill Clinton pérdori televizionin si mjet pér té shpjeguar arsyet e
tij pér té shkuar né lufté. Kosova éshté rasti i paré dhe unik gqé Aleanca Veri-atlantike pérdori
forcén ushtarake pér t’i dhéné fund okupimit nga Serbia. Né historiné e vet 50 vjegare, NATO-ja
nuk kishte ndérhyré asnjéheré deri né vitin 1999. Pér shkak té ligjeve censuruese té medias,
media jugosllave nuk mbulonte ngjarje gqé ndodhnin né Kosové apo si mediat tjera e
transmetonin kéto ngjarje. Késhtu gé&, shumé pak nga publiku jugosllav prisnin ndérhyrjen e
NATO, por mendohej gjerésisht se do té arrihej njé marréveshje diplomatike. Ndodhi e kundérta,

bombardimet filluan mé 24 mars 1999 gé kishin shénjestér shtetin Serb dhe si parakusht pér té

ndaluar bombardimin ishte marréveshja e Kumanovés, né té cilén Serbia do té detyrohej ti

térhiqte té gjitha forcat e saj policore dhe ushtarake nga Kosova (KlanKosova, 2016,21: 50).

Marréveshja u nénshkrua mé 9 gershor 1999, midis Mike Jackson dhe Nebojsa Pavkovic dhe u
miratua né 11 gershor 1999, kur u pranua edhe kapitullimi i ushtrisé serbe. Pas 78 ditésh, mé 12
gershor 1999, NATO ndaloi bombardimin ne Serbi; kéto ngjarje né ményré té vazhdueshme
transmetoheshin ne mediat botéroré. Momenti kur filloi vendosja e trupave t¢ NATO-s né
Kosové dhe térhegja e forcave serbe jane nder imazhet me te ¢mueshme pér ¢do shqiptaré dhe
kontibutdhénes. Késhtu, ky ishte fundi i luftés né Kosové i cili konsiderohet si njé shembull né té
cilin efekti i CNN lévizi geverité peréndimore. Ku si rezultat me pas, Késhilli i Sigurimit té OKB
miratoi Rezolutén 1244, e cila vendosi Kosovén nén administrimin ndérkombétar t¢ OKB, dhe
pér kété arsye "rreth 37.200 ushtaré t&¢ KFOR nga 36 vende u dérguan né Kosové" (Koha, 2019:
1; Rezoluta 1244 né 1999).

Gjaté luftés, “13,500 njeréz humbén jeté€n, shumica prej tyre civilé, 10,812 ishin shqiptaré, 2,197
serbé dhe 526 anétaré té bashkésive té tjera etnike. Gjithashtu, 6,044 njeréz u raportuan si té
zhdukur, 1,000 prej tyre ishin komunitete jo-shgiptare. "(Haxhiaj, 2010: 1-10). Pér mé tepér,
démet materiale ishin shumé té médha. Rreth 12,000 shtépi u dogjén, dhe rreth 1 milion
shqiptaré u zhvendosén té cilét gjetén strenim né Shqipéri, Magedoni, Evropé dhe mé gjeré
(Haxhiaj, 2018: 1-10). Shifra té cilat jané té regjistruara né data bazat e mediave dhe

organizatave botérore.

Rezistenca shgqiptare, tragjedité dhe mediat ndérkombétare, ndérkombétarizuan ¢éshtjen e
shqiptareve té Kosovés si njé problem gé kérkonte njé zgjidhje t€ menjéhershme. Kérkesat
politike pér Kosovén "Shteti Sovran dhe i Pavarur” i arritur pérmes politikés pagésore té
udhéhequr nga Z. Rugova dhe formimit té institucioneve té pavarura té Kosovés, shpesh té
quajtura institucione paralele (1990-1999), jané faza e paré e ndértimit té institucioneve dhe
shtetésisé sé Kosovés. Duke vazhduar me fazén e luftés sé UCK-sé, bombardimeve t¢ NATO-s

dhe periudhés s&€ UNMIK-ut pér té hapur rrugén pér aktin zyrtar mé 17 Shkurt 2008.

Me pranimin e Planit té Ahtisaarit nga elita politike, Kosova, mé 17 shkurt 2008, u shpall njé
Shtet i pavarur dhe sovran me mbikéqyrje ndérkombétare. Kosova u bé shteti mé i ri né Evropé
me géllim té anétarésimit né Bashkimin Evropian. Ajo u njoh si shtet nga 23 vende nga 28 té

Bashkimit Evropian, ndérsa né pérgjithési u njoh nga 116 vende nga 195 vende (MPJ, 2020: 1).

Dita e Pavarésisé sé Kosovés mund té pérkufizohet si njé dité shumé e vecanté dhe e
réndésishme sepse liria dhe mundésia pér njé té ardhme mé té ndritur kurré nuk kané gené mé
afér pér shqiptarét e Kosovés. Emocionet ishin te forta gé njerézit do té jetonin né njé Kosové té
pavarur dhe sovrane dhe jo mé né robéri. Tash mé Kosova ka ndértuar institucione té pavarura té
Republikés sé Kosovés, ku pér njé kohé ishin nén mbikéqyrjen e forcave ndérkombétare. Kéto
institucione jané burimi i fugisé kryesore t€ Kosovés si nga brenda ashtu edhe nga jashté. Si
rezultat i kétyre institucioneve, Kosova ka pércaktuar kushtetutén, regjimin demokratik,
sekularizmin, té drejtat e njeriut, sundimin e ligjit, lirin e mediave, krijimin e dokumenteve
zyrtare, dokumenteve té identifikimit, pasaportave, etj. Pra Kosova ka kurorézuar, géllimi
shekullor ndér-gjeneratave me ndihem e organizatave ndérkombétare. Ushtria Clirimtare té
Kosovés nuk béri njé lufté fitimtare pa ndihmén e ndérkombétaréve e cila erdhi si pasoj e pikave

ge mbulon teori e CNN.

6. KONKLUZIONE DHE REKOMANDIME

Pérmes kétij hulumtimi mbi temén “Fugqia e ndikimit té€ medias si pushtet i katért né Kosové” uné
kam arritur té testoj hipotezén qé fugia e medias ndikoi né zgjidhjen e konfliktit né Kosové. Pér
té arritur deri né kété konkluzion uné kam analizuar fuginé e medias né pérgjithési dhe zgjidhjen
e konfliktit, duke u thelluar né literaturén e medias, historisé sé Kosovés, dhe teorisé CNN. Duke
analizuar zhvillimin e mediave lokale gé nga fillimi i mediave deri né periudhén e luftés, si dhe
raportimin e mediave ndérkombétare, kam arritur né konkludim qé vémendja e lajmeve
ndérkombétare rezultoi me vendimin pér ndérhyrje humanitare, gé gjé ndikoi né pérfundimin e

luftés né Kosove.

Kosova éshté njé prej rasteve ku e konfirmon mé sé miri teoriné e Efektit CNN si njé fenomen i
cili pérmes pamjeve dhe vémendjes né media detyron politiké-bérésit té pérgjigjen ndaj ngjarjeve

dhe zhvillimeve .

